
				এই পাতাটির মুদ্রণ সংশোধন করা প্রয়োজন। 
১৮ই আষাঢ় ১৩৩৪ ৩রা জুলাই, ১৯২৭ ।
ভক্তিভাজনেষু,
আপনার আজকার চিঠি পড়িয়া ব্যথিত হইয়াছি । আমি জানি, আমার জন্যে আপনি আত্মীয় ও অনাত্মীয়দের কাছ থেকে অনেক বার অনেক আঘাত পাইয়াছেন । তা ছাড়া আমি নিজেও, ইচ্ছা করিয়া নহে, আপনাকে দুঃখ দিয়াছি । তাহার জন্য আমি লজ্জিত ও অনুতপ্ত । কি করিলে ভবিষ্যতে আপনি আমার জন্য ও আমার দ্বারা আঘাত না পান, তাহ আমি এখনও ঠিক করিতে পাবি নাই ; চিস্তা করিতেছি । আপনি আপনার যে বন্ধুদের নাম করিয়াছেন, তাহাদের কাহারও সমশ্রেণীস্থ লোক আমি নই ৷ তথাপি, আপনি যখন বন্ধুশ্রেণীতে আমাকে স্থান দিয়াছেন, সেই জন্য আপনাকে জানাইতেছি, আমার আপনার প্রতি প্রীতি ও শ্রদ্ধা সম্পূর্ণ পুৰ্ব্ববৎ আছে—বরং বাড়িয়াছে।
“প্রবাসী ও মডার্ণ রিভিয়ুর দরোয়াজ বন্ধ”, ইহা আমার কাণে ও হৃদয়ে বড় কঠোর ও নিষ্ঠুর শুনাইতেছে । আমি আত্মরক্ষার জন্য নিজেকে বঞ্চিত করিয়াছি । তাহা আপনি যে ভাবেই গ্রহণ করুন, তাহা বারণ করিবার অধিকার ও ক্ষমতা আমার নাই । যাক, আমি লিখিতে জানি না ; মনের কথা বলিতে পারিব না, ভাষার অভাবে ।

				 এই পাতা শেষ সম্পাদিত হয়েছে ০৮:৫৯টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

